
GOUVÈNÈ CUOMO ANONSE AJANS LOKAL YO KAP FÈ RESPEKTE LALWA YO AP RESEVWA BATO 

PATWOUY POU AMELYORE SEKIRITE BATO 

 

 

Gouvènè Andrew M. Cuomo ak Biwo Park, Rekreyasyon ak Prezèvasyon Istorik (Park Eta) jodia te anonse 

sis nouvo Bato Patwouy Brunswick "Jistis" te afekte a ajans lokal ak eta kap fè respekte lalwa nan New 

York. Bato a pral itilize pou ede avèk efò lapolis maritim nan vwa navigab yo nan tout Eta. 

 

“New York beni avèk anpil vwa navigab ki bay opòtinite san parèy pou rekreyasyon anplennè – e nan 

ogmante prezans ajans kap fè respekte lalwa yo sou dlo a nap asire ke yo kontinye san danje paske yo 

agreyab,” Gouvènè Cuomo te deklare. “Bato patwouy sa yo ap ede òganizasyon lokal yo nan eta pou 

kenbe lòd sou dlo yo ozanviwon kominote yo. Mwen kontan paske Eta te ka bay resous sa yo a patnè lokal 

nou yo, e mwen ankouraje tout Nouyòkè yo pou yo soti epi pwofite yon bon moman sou dlo a ane sa a.” 

 

"Touris ansanm avèk rezidan yo renmen Eta New York pou anpil lak, rivyè ak dlo kotyè li yo, sa ki bay 

anpil kote espektakilè pou bato ak lapèch," te deklare komisyonè Park Eta Rose Harvey. "E avèk anpil 

kanotye ki pwofite de gwo destinasyon sa yo, li enpòtan ke Eta sipòte efò lapolis lokal pou ede kenbe 

kanotye yo san danje, epi asire yon eksperyans amizan ak agreyab sou dlo a." 

 

Bato patwouy ane sa a te afekte a Depatman Sherif Konte Columbia, minisipalite Long Island Hempstead 

ak Shelter Island ansanm avèk lapolis Eta New York, Lapolis Park Eta New York ansanm avèk Komisyon 

Lake George Park. Bato yo, te evalye nan apeprè $125,000 dola chak, sa te posib grasa Sport Fish 

Restoration ak Boating Trust Fund ki te administre pa Gad Kot Etazini, ki bay finansman a eta yo pou 

asiste avèk bato rekreyasyon ki san danje. Misyon Prensipal bato sa yo se pral sekirite nan bato lwazi yo 

ak fè respekte lalwa nan Navigasyon Eta New York. 

 

Ou ka wè foto youn nan sis Nouvo Bato Patwouy Brunswick "Jistis" yo la. 

 

Eta te atribye yon total de $2.1 milyon dola ane sa a pou ranbouse depans efò sekirite maritim pou 53 

ajans kap fè respekte lalwa nan New York. Depi ane 1959, Eta New York te sipòte sekirite bato atravè 

sèvis finansye an sipò avèk patwouy lapolis maritim. 

Inite Sèvis Maritim Park Eta responsab pou kowòdinasyon jeneral pwogram pwoteksyon bato ak sipòte 

efò lapolis maritim nan Eta, enkli patwouy ak finansman pou aktivite lapolis maritim lokal yo. Pou jwenn 

plis enfòmasyon osijè pwoteksyon bato - enkli lis kou sou sekirite bato - ak rekreyasyon maritim nan Eta 

New York, vizite www.nysparks.com/recreation/boating. 

 

Depite Carolyn McCarthy te deklare, “Vwa navigab New York bay yon sous aktivite rekreyasyon 

enteresan tankou bato ak lapèch, non sèlman pandan mwa ete yo, men pandan tout ane a. Mwen 

kontan pou m aprann ke la nan Long Island Hempstead pral genyen kalite bato sa yo. Bato patwouy sa 

yo pral ede ajans kap fè respekte lalwa yo epi ede asire sekirite vwa navigab ak zòn dlo nou yo e mwen 

aplodi Gouvènè Cuomo paske li kontinye efò li yo pou pwoteje alafwa rezidan New York ansanm avèk 

touris yo.”  

 

Depite Bill Owens te deklare, “Bato sa a pral amelyore pwoteksyon ak sekirite Lake George epi asire ke 

touris ak rezidan yo nan rejyon an ka pwofite tan sou dlo a. Mwen kontan paske Eta ap bay ekipman 

nesesè sa a.”  

 

Depite Chris Gibson te deklare, “Konte Columbia beni avèk kèk kilomèt de plaj Rivyè Hudson ak bèl rivyè 

ak lak yo. Vwa navigab nou yo konekte plizyè milye rezidan ak vizitè nan bote grandyoz Hudson Valley. 

Mwen kontan paske Biwo Sherif nou an pral gen kapasite amelyore pou pwoteje bato, pechè, ak najè 

yo. Sekirite piblik se yon konpozan enpòtan nan ekonomi aktivite anplennè nou yo.” 

 

Cherif Konte Columbia David Bartlett te deklare, “Kanotye yo ki renmen Hudson River pral wè manm 

Inite Marin Biwo Cherif Konte Columbia itilize yon nouvo bato patwouy. Patenarya sa a avèk Biwo Park 

Eta New York, Prezèvasyon ak Rekreyasyon Istorik te bay depatman an opòtinite pou l ekipe avèk 

ekipman modèn lè lap fè patwouy nan Hudson River san konte a pa depanse anyen. Gen bato tankou sa 

pral asire ke manm yo nan inite Marin Biwo Cherif Konte Columbia anmezi pou swiv demann kwasan 

pou patwouye vwa navigab nou yo. Bato a pral asire ke cherif adjwen yo ansekirite pandan lap ede 

kominote bato nou yo.” 

 

Sipèvizè Hempstead Town Kate Murray te deklare, “Koperasyon Entègouvènmantal se yon bagay ki ede 

gouvènman yo fonksyone pi efikasman de fason rantab. Nan ka sa, nou rekonesan anpil a Gouvènè Eta 

New York la Andrew Cuomo ak Komisyonè Biwo Park ak Rekreyasyon ak Prezèvasyon Istorik Eta New 

York Rose Harvey paske li te bay yon bato 25-pye Boston Whaler pou flòt ajan Bay nou yo. Nouvo bato 

sa a pral itil anpil nan ranfòsman BWI, kontwole marekaj ak kondwi plizyè misyon nan ka pwochen 

tanpèt yo. Yon fwa ankò, nou remèsye Gouvènè Cuomo pou kado jenere li bay a Vil Hemstead. Li pral 

itilize a bon esyan.” 

 

Bato gen yon enpak $2.1 bilyon dola sou ekonomi Eta. New York se sèl eta ki gen fwontyè dlo mare 

maren, Great Lakes ak gwo lak dlo dous enteryè anplis pou gen yon sistèm kanal konsiderab. Eta se 

utyèm nan peyi a pou anrejistre bato - pa enkli bato ki pa motorize tankou kayak ak kanòt yo, sa ki 

konpoze yon gwo pwopòsyon nan bato yo nan North Country. 

Nan Septanm 2013, Gouvènè Cuomo te siyen yon lwa ki egzije nenpòt moun ki fèt nan dat oswa apre 

1ye Me 1996 pou konplete yon kou uit èdtan ki apwouve ak resevwa yon Sètifika Sekirite Bato. Kèlkeswa 

laj la, tout operatè motomaren pèsonèl yo (PWC) bezwen yon sètifika Sekirite Bato. 

 

Bidjè Eta ane sa a enkli $90 milyon dola nan finansman New York Works pou amelyore Park Eta ak sit 

Istorik yo, enkli lansman bato, marina ak sit kanp. Lanse pa Gouvènè a nan ane 2012, New York Works 

ap avanse pwojè reparasyon ak amelyorasyon nan 109 park eta ak sit istorik toupatou nan eta. 

